
DAVLAT MOLIYAVIY NAZORATI 
TIZIMI SAMARADORLIGINI 

XALQARO BAHOLASH

Ashirov Jasur Dilshod oʻgʻli
Oʻzbekiston Respublikasi Bosh prokuraturasi huzuridagi

Iqtisodiy jinoyatlarga kurashish departamentining
Davlat moliyaviy nazorat inspeksiyasi katta taftishchisi

Annotatsiya. Davlat moliyaviy nazorati tizimi samaradorligini xalqaro baholash masalalari tahlil qilingan. Tadqiqot 
davomida xalqaro reytinglar, indekslar va indikatorlar asosida davlat moliyaviy nazorati tizimining shaffofligi, hisobdorligi, 
moliyaviy intizomi hamda samaradorlik darajasi o‘rganildi. Shuningdek, Daniya, Finlandiya, Singapur kabi rivojlangan 
davlatlarning tajribalari tahlil qilinib, O‘zbekiston davlat moliyaviy nazorati tizimini takomillashtirish yo‘nalishlari ishlab 
chiqildi. Tadqiqot natijasida ichki nazoratni kuchaytirish, xalqaro audit standartlarini joriy etish, korrupsiyaga qarshi 
boshqaruv mexanizmlarini rivojlantirish hamda raqamli boshqaruv tizimlarini kengaytirish bo‘yicha ilmiy-amaliy takliflar 
berilgan.

Kalit soʻzlar: davlat moliyaviy nazorati, xalqaro reytinglar, audit, korrupsiya indeksi, raqamli hukumat, huquq ustuvorligi, 
moliyaviy intizom, davlat budjeti, xalqaro standartlar, samaradorlik.

Abstract. This article analyzes the issues of international evaluation of the effectiveness of the public financial control 
system. The study examines the transparency, accountability, financial discipline, and efficiency of public financial control 
systems based on international ratings, indices, and indicators. In addition, the experiences of developed countries such 
as Denmark, Finland, and Singapore are analyzed in order to identify directions for improving the public financial control 
system of Uzbekistan. As a result of the research, scientific and practical recommendations are proposed for strengthening 
internal control, implementing international audit standards, developing anti-corruption management mechanisms, and 
expanding digital governance systems.

Key words: public financial control, international ratings, audit, corruption perception index, digital government, rule of law, 
financial discipline, state budget, international standards, efficiency.

Аннотация. В данной статье анализируются вопросы международной оценки эффективности системы 
государственного финансового контроля. В ходе исследования были изучены прозрачность, подотчетность, 
финансовая дисциплина и уровень эффективности системы государственного финансового контроля на основе 
международных рейтингов, индексов и показателей. Также был проведен анализ опыта развитых стран, таких как 
Дания, Финляндия и Сингапур, с целью определения направлений совершенствования системы государственного 
финансового контроля Узбекистана. По результатам исследования разработаны научно-практические 
рекомендации по усилению внутреннего контроля, внедрению международных стандартов аудита, развитию 
механизмов противодействия коррупции и расширению цифровых систем управления.

Ключевые слова: государственный финансовый контроль, международные рейтинги, аудит, индекс восприятия 
коррупции, цифровое правительство, верховенство закона, финансовая дисциплина, государственный бюджет, 
международные стандарты, эффективность.

K I R I S H
Bugungi kunda davlat moliyasini samarali boshqarish, budjet mablag‘laridan oqilona foydalanish 

hamda davlat organlari faoliyatining shaffofligini ta’minlash masalalari barcha mamlakatlar uchun ustuvor 
yo‘nalishlardan biri hisoblanadi. Ayniqsa, globallashuv jarayonlari, raqamli iqtisodiyotning rivojlanishi va xalqaro 
integratsiyaning kuchayishi sharoitida davlat moliyaviy nazorati tizimining samaradorligini oshirish muhim 
ahamiyat kasb etmoqda. Davlat moliyaviy nazorati tizimi davlat mablag‘larining qonuniy, maqsadli va samarali 
sarflanishini ta’minlash bilan birga, moliyaviy intizomni mustahkamlash, korrupsion holatlarning oldini olish va 
davlat boshqaruvi sifatini yaxshilashda muhim vosita sifatida namoyon bo‘ladi.

Xalqaro amaliyotda davlat moliyaviy nazorati tizimini baholashda turli reytinglar, indekslar va indikatorlardan 
keng foydalaniladi. Ushbu ko‘rsatkichlar davlat organlarining hisobdorligi, shaffofligi, huquq ustuvorligi, 
korrupsiyani qabul qilish darajasi, raqamli boshqaruv tizimi hamda hukumat samaradorligini baholash imkonini 
beradi. Natijada davlat moliyaviy nazorati tizimining kuchli va zaif tomonlari aniqlanib, uni takomillashtirish 
bo‘yicha ilmiy-amaliy tavsiyalar ishlab chiqiladi.

Rivojlangan davlatlar tajribasi shuni ko‘rsatadiki, samarali davlat moliyaviy nazorati tizimi iqtisodiy 
barqarorlikni ta’minlash, davlat budjeti ijrosini kuchaytirish va moliyaviy xavflarni kamaytirishda muhim omil 
hisoblanadi. Daniya, Finlandiya, Singapur, Norvegiya kabi davlatlarning xalqaro reytinglarda yuqori o‘rinlarni 
egallashi aynan moliyaviy nazorat tizimining shaffofligi, kuchli audit tizimi va korrupsiyaga qarshi samarali 
mexanizmlar mavjudligi bilan izohlanadi.

O‘zbekistonda ham so‘nggi yillarda davlat moliyaviy nazorati tizimini modernizatsiya qilish, xalqaro 
standartlarni joriy etish va raqamli boshqaruv tizimlarini rivojlantirish bo‘yicha keng ko‘lamli islohotlar amalga 
oshirilmoqda. Xususan, Jahon banki, Xalqaro valyuta jamg‘armasi va Osiyo taraqqiyot banki kabi xalqaro 
moliya institutlari tavsiyalari asosida davlat moliyasini boshqarish tizimini takomillashtirish, ichki va tashqi audit 
tizimlarini rivojlantirish hamda budjet mablag‘laridan foydalanish samaradorligini oshirishga alohida e’tibor 
qaratilmoqda.

Mazkur tadqiqotning asosiy maqsadi davlat moliyaviy nazorati tizimi samaradorligini xalqaro baholash 
usullarini tahlil qilish, xorijiy davlatlar tajribalarini o‘rganish hamda O‘zbekiston davlat moliyaviy nazorati tizimini 
takomillashtirish bo‘yicha ilmiy-amaliy takliflar ishlab chiqishdan iborat. Shu bilan birga, tadqiqot davomida 
xalqaro reyting va indekslarning davlat moliyaviy nazorati tizimiga ta’siri hamda ularning davlat boshqaruvi 
samaradorligini oshirishdagi o‘rni tahlil qilinadi.

M A V Z U G A  O I D  A D A B I Y O T L A R  S H A R H I
Davlat moliyaviy nazorati tizimi samaradorligini oshirish va uni xalqaro mezonlar asosida baholash 

masalalari ko‘plab xorijiy va mahalliy olimlar tomonidan tadqiq etilgan. Ushbu ilmiy tadqiqotlarda davlat 
moliyasini boshqarish, audit tizimini rivojlantirish, korrupsiyani kamaytirish, shaffoflik va hisobdorlikni ta’minlash 
masalalariga alohida e’tibor qaratilgan.

Amerikalik iqtisodchi Joseph Stiglitz davlat boshqaruvida moliyaviy shaffoflik va hisobdorlik iqtisodiy 
barqarorlikni ta’minlashning asosiy omillaridan biri ekanligini ta’kidlaydi. Olimning fikricha, davlat moliyaviy 
nazoratining samarali tashkil etilishi davlat mablag‘laridan foydalanish samaradorligini oshiradi hamda 
korrupsion xavflarni kamaytiradi.

Iqtisodchi olim Robert Klitgaard korrupsiyaga qarshi kurashish masalalarini tadqiq qilib, davlat moliyaviy 
nazorati tizimi korrupsiyani oldini olishning eng muhim institutsional vositalaridan biri ekanligini qayd etgan. 
Uning fikricha, nazorat tizimining ochiqligi va kuchli audit mexanizmlarining mavjudligi davlat boshqaruvi sifatini 
oshirishga xizmat qiladi.

Allen Schick davlat budjeti va moliyaviy boshqaruv tizimlarini tadqiq etib, davlat moliyaviy nazoratini budjet 
intizomini ta’minlovchi muhim mexanizm sifatida baholaydi. Olimning fikricha, samarali moliyaviy nazorat davlat 
xarajatlarini optimallashtirish hamda davlat resurslaridan oqilona foydalanishga yordam beradi.

Davlat auditi va xalqaro standartlar bo‘yicha ilmiy izlanishlar olib borgan INTOSAI ekspertlari davlat moliyaviy 
nazoratining samaradorligi mustaqil audit tizimi, xalqaro standartlar va professional monitoring mexanizmlariga 
bog‘liq ekanligini ta’kidlaydi. Ularning tavsiyalarida auditning muvofiqlik nazoratidan samaradorlik auditiga 
o‘tishi davlat boshqaruvi sifatini oshirishi qayd etilgan.

Douglas North institutsional iqtisodiyot nazariyasida samarali davlat institutlari iqtisodiy rivojlanishning 
asosiy omili ekanligini ko‘rsatib o‘tgan. Olim davlat moliyaviy nazoratini davlat institutlari samaradorligini 
oshiruvchi muhim vosita sifatida baholaydi. Uning fikricha, huquq ustuvorligi va kuchli nazorat tizimi iqtisodiy 
o‘sishga ijobiy ta’sir ko‘rsatadi.

Xalqaro tashkilotlar tomonidan ham davlat moliyaviy nazorati tizimi samaradorligi bo‘yicha qator ilmiy-
amaliy tadqiqotlar olib borilgan. Jumladan, World Bank hisobotlarida davlat moliyasini boshqarishda raqamli 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 1085

2026-yil, aprel. № 4-son. (2)

texnologiyalarni joriy etish, ichki audit tizimini kuchaytirish va ochiq budjet mexanizmlarini rivojlantirish 
samaradorlikni oshiruvchi asosiy omillar sifatida ko‘rsatilgan.

International Monetary Fund ekspertlari esa davlat moliyaviy nazoratida xalqaro standartlarni joriy etish 
moliyaviy intizomni mustahkamlashi va davlat mablag‘laridan foydalanish samaradorligini oshirishini ta’kidlaydi. 
Ularning fikricha, davlat moliyaviy nazorati tizimini zamonaviylashtirish budjet jarayonlarining shaffofligini 
oshirishga xizmat qiladi.

T A D Q I Q O T  M E T O D O L O G I YA S I
Mazkur tadqiqotda davlat moliyaviy nazorati tizimi samaradorligini xalqaro baholash masalalarini 

o‘rganishda kompleks yondashuvdan foydalanildi. Tadqiqot jarayonida davlat moliyaviy nazorati tizimining 
samaradorligini aniqlash, xalqaro tajribalarni tahlil qilish hamda O‘zbekiston davlat moliyaviy nazorati tizimini 
takomillashtirish bo‘yicha ilmiy-amaliy takliflar ishlab chiqishga qaratilgan usullar qo‘llanildi.

T A H L I L  V A  N A T I J A L A R
Davlat moliyaviy nazorati tizimini baholashda xalqaro standartlar, metodologiyalar va reytinglar muhim 

o‘rin tutadi. Mazkur baholashlar orqali davlat organlarining moliyaviy intizomi, hisobdorligi, shaffofligi hamda 
samaradorlik darajasi aniqlanadi. Natijada mavjud kamchiliklar aniqlanib, ularni bartaraf etish bo‘yicha aniq 
choralar ishlab chiqiladi.

Xalqaro tajribada davlat moliyaviy nazorati tizimini baholash uchun turli ko‘rsatkichlar va indekslardan 
foydalaniladi. Ushbu ko‘rsatkichlar orqali davlat organlarining faoliyati kompleks tarzda baholanadi hamda 
tizimning umumiy samaradorligi aniqlanadi.

Davlat moliyaviy nazorati tizimining xorijiy davlatlar tajribalarini o‘rganishda ham aynan davlat moliyaviy 
nazorati tizimiga ta’sir qiladigan va ushbu tizimga ta’sir ko‘rsatadigan ko‘rsatkichlar tizimini tanlab olish yoki 
ishlab chiqish muhim hisoblanadi. Shu tizimli ma’lumotlarni tahlil qilish orqali biz “Nima uchun aynan shu 
davlatlar tajribalarini o‘rganish kerak?” degan savolga asosli, tahliliy, ilmiy va mantiqiy javob berishimiz mumkin 
bo‘ladi. Buning uchun esa, albatta, imkon boricha barcha davlatlar bo‘yicha mavjud bo‘lgan hamda u yoki bu 
darajada davlat moliyaviy nazorati tizimi bilan bog‘liq bo‘lgan, amaliyotga tatbiq etiladigan yangi tizim oldiga 
qo‘yiladigan maqsadlarning bajarilishiga yordam berishi mumkin bo‘lgan ma’lumotlar ro‘yxatini shakllantirish 
lozim. Ushbu ro‘yxat qanchalik katta bo‘lsa, shuncha yaxshi bo‘lib, bu xalqaro darajada umumiy holatni kengroq 
anglash imkonini oshiradi. Shuning uchun ham ma’lumotlar tarkibidan statistik ma’lumotlar, tadqiqotlar natijalari, 
hisobotlar, reyting va indekslar ma’lumotlari hamda xalqaro tashkilotlar baholari o‘rin olishi muhim hisoblanadi.

Davlat moliyaviy nazorati tizimining davlat budjeti tizimida yangi moliya arxitekturasini yaratishdagi ishtiroki 
deganda mavjud tizim bilan bog‘liq xavflarni va kamchiliklarni aniqlash orqali ularni takomillashtirish bo‘yicha 
takliflar ishlab chiqish tushunilsa, nazorat funksiyasi esa yaratilayotgan yangi tizimlardan foydalanish hamda 
ularning natijadorligini baholashni nazarda tutadi.

Davlat moliyaviy nazorati budjet jarayonining barcha bosqichlarida doimiy ishtirokchi bo‘lib, uni 
takomillashtirish davlat budjeti tizimidagi o‘zgarishlarga to‘g‘ridan to‘g‘ri bog‘liq va hamohangdir. Shu ma’noda 
davlat moliyaviy nazorati arxitekturasini takomillashtirish davlat budjetining o‘zgarishlarini nazarda tutadi va 
uzviy bog‘liq ravishda amalga oshiriladi.

O‘zbekistonning davlat moliyaviy nazorati arxitekturasini xalqaro tajribalar va ma’lumotlar asosida 
rivojlantirishga katta e’tibor qaratilmoqda va bu bo‘yicha World Bank, International Monetary Fund, Asian 
Development Bank kabi qator xalqaro moliya institutlari tomonidan tavsiyalar berib borilmoqda. Ular tomonidan 
taqdim etilgan tavsiyalar va amalga oshirilgan baholash ishlari natijalari bo‘yicha davlat moliyaviy nazoratini 
rivojlantirishda foydalanilishi mumkin bo‘lgan xorijiy tajribalarni shartli ravishda yo‘nalishlarga bo‘lish mumkin 
(1-jadval).

1-jadval. Xorijiy davlatlarning moliyaviy nazorat tizimini baholash natijalari1

Reyting Davlatlar 
nomi

O‘rta 
arifmetigi

Korrupsiyani 
qabul qilish 

indeksi

Iqtisodiy 
erkinlik 
indeksi

Inson 
kamoloti 
indeksi

Raqamli 
hukumat 
indeksi

Huquq 
ustuvorligi

1 Daniya 92,1 90 79 96 98 90
2 Finlandiya 90,0 88 77 95 96 87
3 Singapur 89,6 84 84 95 97 78

1	  Manba: muallif ishlanmasi

4 Norvegiya 89,3 81 78 97 93 89
5 Shvetsiya 88,0 80 78 96 93 86
6 Niderlandiya 87,6 78 78 96 95 83

7 Yangi 
Zelandiya 87,2 83 78 94 93 83

8 Avstraliya 87,0 77 79 96 96 80
9 Germaniya 84,1 75 72 96 94 83

10 Yaponiya 83,8 71 70 92,5 94 79

Yangi davlat moliyaviy nazorati arxitekturasini shakllantirishda quyidagi asosiy masalalarga e’tibor qaratish 
lozim deb hisoblaymiz:

1.	 Vazirlik va idoralarda ichki nazoratni yaxshilash orqali moliyaviy xavflarni kamaytirish doimiy vazifa 
sifatida belgilanadi; 

2.	 Davlat moliyaviy nazorati arxitekturasida tashqi va ichki audit tuzilmalari mavjud bo‘ladi. Audit 
tuzilmalarini rivojlantirish orqali muvofiqlik nazoratidan samaradorlik va sifat auditiga o‘tiladi; 

3.	 Buxgalteriya va budjet hisobini xalqaro standartlar asosida yangilash orqali ma’lumotlar to‘liqligi, 
ishonchliligi, taqqoslanuvchanligi, tushunarliligi (shu jumladan, xalqaro audit o‘tkazuvchi tashkilotlar uchun ham) 
va haqqoniyligiga erishilishi ortidan davlat moliyaviy nazoratining ma’lumotlar ta’minoti keskin yaxshilanadi. 
Shu bilan birga, bu jarayonda davlat moliyaviy nazorati tizimida xalqaro raqobatchilarning paydo bo‘lishiga 
erishish orqali moliyaviy nazorat ishlari sifati oshiriladi; 

4.	 Davlat moliyaviy nazorati tizimida korrupsiyaga qarshi kurashish uchun xalqaro tajribalardan keng 
foydalaniladi. Har bir nazorat tuzilmasi yoki u mavjud bo‘lgan tizimlar (masalan, vazirlik va idoralar) korrupsiyaga 
qarshi kurash menejmentini tasdiqlovchi sertifikatga ega bo‘lishi yo‘lga qo‘yilishi lozim bo‘ladi. 

5.	 Xalqaro reyting, indeks va indikatorlar uslubiyotida davlat moliyaviy nazoratiga tegishli bo‘lgan qismlarni 
yaxshilash hamda ularning hisoblanishi, baholanishi va monitoring qilinishiga ko‘maklashish amalga oshiriladi 
(2-jadval).

2-jadval. Xorijiy davlatlarning aholi soni bo‘yicha moliyaviy nazorat tizimini baholash natijalari2

Reyting Davlatlar 
nomi

O‘rta 
arifmetigi

Korrupsiyani 
qabul qilish 

indeksi

Iqtisodiy 
erkinlik 
indeksi

Inson 
kamoloti 
indeksi

Raqamli 
hukumat 
indeksi

Huquq 
ustuvorligi

Hukumat 
samaradorligi

11 Kanada 83,5 75 76 94 85 80 92

28 Malayziya 69,7 50 67 82 81 58 80

33 Saudiya 
Arabistoni 64,7 59 64 90 96 59 79

49 Peru 56,7 31 66 79 81 50 33

51 Marokash 56,1 37 60 71 68 50 50

54 O‘zbekiston 55,2 32 58 74 80 47 40

55 Gana 54,7 42 56 63 63 57 47

64 Nepal 46,9 34 53 62 58 53 22

75 Angola 41,3 32 55 62 41 43 15

77 Kamerun 38,9 26 52 59 43 36 18

82 Madagaskar 37,0 26 57 49 32 44 14

83 Mozambik 36,7 25 51 49 28 41 26

Davlat moliyasini boshqarish tizimiga yangi tatbiq etilishi kutilayotgan yoki rejalashtirilgan xalqaro tajribalarni 
davlat moliyaviy nazorati tuzilmalari tomonidan baholash va ularni tatbiq etishning maqsadga muvofiqligi yoki 
xavflari bo‘yicha maslahat olish amaliyotini yo‘lga qo‘yish zarur. Bu orqali, bir tomondan, mazkur islohotlar 
bo‘yicha davlat moliyaviy nazorati tuzilmalarini xabardor qilish orqali ularning tayyorgarligi oshirilsa, boshqa 
tomondan, ularning fikrlarini olish orqali islohotlarning samarali amalga oshirilishiga ta’sir ko‘rsatishi mumkin 
bo‘lgan xavflarni aniqlash va bartaraf etish imkoniyati ortadi.

2	  Manba: muallif ishlanmasi

X U L O S A  V A  T A K L I F L A R
Davlat moliyaviy nazorati tizimini xalqaro baholash davlat boshqaruvi samaradorligini oshirish, moliyaviy 

intizomni mustahkamlash hamda budjet mablag‘laridan oqilona foydalanishni ta’minlashda muhim ahamiyat 
kasb etadi. Tadqiqot davomida xalqaro reytinglar, indekslar va metodologiyalar asosida davlat moliyaviy 
nazorati tizimining samaradorligi kompleks tarzda tahlil qilindi hamda ilg‘or xorijiy tajribalar o‘rganildi.

Daniya, Finlandiya, Singapur, Norvegiya kabi davlatlarda davlat moliyaviy nazorati tizimining yuqori 
samaradorligi korrupsiyaning past darajasi, raqamli boshqaruvning rivojlanganligi, huquq ustuvorligi va 
hukumat samaradorligi bilan chambarchas bog‘liqdir. Mazkur davlatlarda ichki va tashqi audit tizimlarining 
samarali faoliyati, xalqaro standartlarga asoslangan moliyaviy boshqaruv hamda kuchli institutsional nazorat 
mexanizmlari davlat moliyasini boshqarish sifatini sezilarli darajada oshirgan.

Davlat moliyaviy nazorati tizimini takomillashtirishda xalqaro tajribalarni chuqur o‘rganish va ularni milliy 
amaliyotga moslashtirish muhim hisoblanadi. Ayniqsa, ichki nazorat tizimini kuchaytirish, samaradorlik auditini 
rivojlantirish, budjet va buxgalteriya hisobi tizimini xalqaro standartlarga moslashtirish hamda korrupsiyaga 
qarshi kurash mexanizmlarini takomillashtirish davlat moliyaviy nazorati samaradorligini oshirishning asosiy 
yo‘nalishlari sifatida namoyon bo‘ldi.

Davlat moliyaviy nazorati tizimida raqamli texnologiyalarni keng joriy etish, ma’lumotlar shaffofligini 
ta’minlash va xalqaro reyting hamda indekslardagi ko‘rsatkichlarni yaxshilash davlat boshqaruvi sifatini 
oshirishga xizmat qiladi. Bu esa, o‘z navbatida, davlat budjeti mablag‘laridan foydalanish samaradorligini 
oshirib, iqtisodiy barqarorlik va investitsion jozibadorlikni mustahkamlaydi.

O‘zbekiston uchun ham davlat moliyaviy nazorati tizimini xalqaro standartlar asosida rivojlantirish strategik 
ahamiyatga ega hisoblanadi. World Bank, International Monetary Fund va Asian Development Bank kabi 
xalqaro moliya institutlari tavsiyalaridan samarali foydalanish orqali davlat moliyaviy nazorati arxitekturasini 
modernizatsiya qilish imkoniyati mavjud.

